- NN\
@~ 0BPA3OBAHUE HAYKA H HHHOBAIIHOHHBIE WJEH B MHPE e A
=== 2181-3187

MULOQOT VA SHAXSLARARO MUNOSABATLAR

Mirzo Ulug ‘bek nomidagi O ‘zbekiston Milliy Universitetining
Jizzax filiali Oila psixologiyasi kafedrasi o ‘gituvchisi
Shovxiyev Lugmoniddin Boynazar o‘g‘li

Mirzo Ulug ‘bek nomidagi O ‘zbekiston Milliy Universitetining
Jizzax filiali “Psixologiya” fakulteti 210-20 guruh talabasi
Soriyeva Gulnoza Shuhrat qizi

Annotatsiya: Ushbu tezisda shaxslar o’rtasidagi muloqotning qay darajada
zarurligi va jamiyatga qay darajada zarurligi haqida tushuncha va ta’riflar
berilgan.Mulogot odamlar amalga oshiradigan faoliyatlar ichida yetakchi o‘rinni
egallab, u insondagi eng muhim ehtiyojni — jamiyatda yashash va o‘zini shaxs deb
hisoblash bilan bog‘liq ehtiyojini qondiradi. Shuning uchun ham uning har bir inson
uchun ahamiyati kattadir. Muloqot odamlarning jamiyatda o‘zaro hamkorlikdagi
faoliyatlarining ichki psixologik mexanizmini tashkil etadi.

Kalit so‘zlar: Mulogot, mulogot shakllari, verbal, noverbal, paralingvistik,
interaktiv, dialogik, monologik, nizolar.

Mulogot - odamlarning birgalikdagi faoliyatlari ehtiyojlaridan kelib chigadigan
turli faolliklari mobaynida bir-birlari bilan o‘zaro munosabatlarga kirishish jarayonidir.
Ya’ni, har bir shaxsning jamiyatda bajaradigan faoliyatlari mehnat, o‘qish, o‘yin , 1jod
qilish, o‘zaro munosabat va o‘zaro ta’sir shakllarini o‘z ichiga oladi. Chunki har
ganday ish odamlarning bir-birlari bilan til topishishni, bir-birlariga turli xil
ma’lumotlarni uzatishni, fikrlar almashinuvi kabi murakkab hamkorlikni talab giladi.
Shuning uchun ham har bir shaxsning jamiyatda tutgan o‘rni, ishlarining
muvaffaqiyati, obro‘si uning muloqotga kirisha olish qobiliyati bilan bevosita
bog‘ligdir. Bir garashda osongina tuyulgan shaxslararo mulogot aslida juda murakkab
jarayon bo‘lib, unga odam hayoti mobaynida o‘rganib boradi

Shaxslararo muomalaning shaxs taraqqiyotidagi o‘rni

Aslida har bir insonning ijtimoiy tajribasi, uning insoniy qiyofasi, fazilatlari,
xattoki, nugsonlari ham muloqot jarayonlarining mahsulidir. Jamiyatdan ajralgan,
muloqotda bo‘lish imkoniyatidan mahrum bo‘lgan odam o‘zida individ sifatlarini
saqlab qolishi mumkin, lekin u shaxs bo‘lolmaydi. Shuning uchun mulogotning shaxs
taraqqiyotidagi ahamiyatini tasavvur gilish uchun uning funksiyalarini tahlil gilamiz.

Shaxsning muloqotga bo‘lgan ehtiyojining to‘la qondirilishi uning ish faoliyatiga
ham ta’sir ko‘rsatadi. Odamlar, ularning borligi, shu muhitda o‘zaro gaplashish
imkoniyatining mavjudligi fakti ko‘pincha odamni ishlash qobiliyatini ham oshirarkan,
ayniqsa, gaplashib o‘tirib gilinadigan ishlar, birgalikda yonma - yon turib bajariladigan
operatsiyalarda odamlar o°z oldida turgan hamkasbiga qarab ko‘proq, tezroq ishlashga
kuch va qo‘shimcha iroda topadi. To‘g‘ri, bu hamkorlikda o‘sha yonidagi odam unga
yogsa, ular o‘rtasida o‘zaro simpatiya hissi bo‘lsa, unda odam ishga «bayramga
kelganday» keladigan bo‘lib qoladi. Shuning uchun ham amerikalik sotsiolog hamda
psixolog Jon Moreno asrimiz boshidayoq ana shu omilning unumdorlikka bevosita
ta’sirini o‘rganib, sotsiometrik texnologiyani, ya’ni so‘rovnoma asosida bir - birini
yoqgtirgan va bir - birini inkor giluvchilarni aniglagan va sotsiometriya metodikasiga
asos solgan edi. Mulogotning kommunikativ tomoni - ma’lumotlar almashinuv
jarayonidirb Mulogotning kommunikativ tomoni deyilganda, uning shaxslararo
axborotlar, bilimlar, g‘oyalar, fikrlar almashinuvi jarayoni sifatidagi vazifalari nazarda
tutiladi. Bu jarayonning asosiy vositasi bo‘lib til xizmat giladi. Til shaxslar o‘rtasida
aloqa vositasi bo‘lib, uning yordamida kishilar bilgan ma’lumotlari va hokazolarni bir-
birlariga yetkazadilar. Ma’lumki, aloga vositasi sifatida nutqning asosan 2 turi
farglanadi: yozma nutq hamda og‘zaki nutq. Og‘zaki nutqning o‘zi dialogik va
monologik turlarga bo‘linadi. Dialogik nutgning mazmuni, uning xarakteri,
davomiyligi muloqgotga kirishgan shaxslarning shaxsiy qarashlariga, gizigishlariga,
bir-birlariga bo‘lgan munosabatlariga, magsadlariga bevosita bog‘liq bo‘ladi. Shuning
uchun ham o‘qituvchi bilan o‘quvchining, hissiy rahbarlarning, diplomatlarning,
ko‘chada uchrashib qolgan dugonalarning dialogik suhbatlari bir-biridan farg giladi.
Monologik nutg esa bir kishining boshga kishiga yoki kishilar guruhiga nisbatan
murojaati bo‘lib, uning psixologik tuzilishi, fikrlarning mantigan tugal bo‘lishi,
gapirayotgan paytda grammatik qonun-qoidalarga rioya qilish kerakligi kabi shartlari
mavjud. Masalan, ma’ruzaga tayyorlanayotgan talaba tayyorgarlik paytidan boshlab,
ma’ruza qilib bo‘lgunga qadar, qator ichki ruhiy kechinmalarni boshdan kechiradi,
unga ko‘p kuch va vaqt sarflaydi. Dialogik nutqga nisbatan bu nutq turi murakkabroq
hisoblanadi. Til vositasida olib boriladigan mulogot verbal, ya’ni so‘zli deyiladi.

Muloqotning verbal, noverbal, paralingvistik ta’sir vositalari

Odamlar mulogot jarayonida so‘zlardan tashqgari, ya’ni verbal vositalardan
tashgari turli xil harakatlardan, giliglardan holatlardan, kulgu, ohanglar va
boshgalardan ham foydalanadilar. Qiliglar, mimika, ohanglar, to‘xtashlar (pauza),
hissiy holatlar, kulgu, yig‘i, ko‘z qarashlar, yuz ifodalari va boshqalar o‘zaro
muloqgotning nutqsiz vositalari bo‘lib, ular muloqot jarayonini yanada kuchaytirib, uni
to‘ldiradi, ba’zan esa nutqli muloqotning o‘rnini bosadi, bunday vositalarni noverbal
vositalar deyiladi.

Buyuk rus yozuvchisi L. Tolstoy odamlarda 97 xil kulgu turi hamda 85 xil ko‘z
garashlari turi borligini kuzatgan. G. M. Andreevaning yozishicha, odam yuz ifodalari,
nigohlarning 2000 ga yaqin ko‘rinishlari bor. Ayniqsa, birinchi bor uchrashganda
ko‘zlar to‘gqnashuvi, nigohlarning roli keyingi muloqotning taqdiriga kuchli ta’sir
ko‘rsatishi maxsus tadqiqotlar jarayonida o‘rganilgan. Bularning barchasi muloqotning
hissiy tomondan boy, mazmundor bo‘lishini ta’minlab, odamlarning bir-birlarini
tushunishlariga yordam beradi. Mulogotning noverbal vositalarining milliy hamda
xududiy xususiyatlari borligini ham alohida ta’kidlab o‘tmoq lozim. Masalan, o‘zbek
xalgining mulogot jarayoni boy, o‘zaro munosabatlarining bevosita xarakteri unda
shunday vositalarning ko‘proq ishlatilishi bilan bog‘liq. Bolalarning o‘z yig‘isi bilan
onasiga 0°‘z his-kechinmalari hamda xohishlarini bildirishlari ham bolalarning yosh
xususiyatlariga bog‘liq. Boshga millatlar madaniyatiga nazar tashlanadigan bo‘lsa,
ularda ham ba’zi bir muloqot vositalarining turli millatlarda turli magsadlarda
ishlatilishining guvohi bo‘lish mumkin. Bolgarlar agar biron narsa bo‘yicha fikrni
tasdiqlamoqchi bo‘lishsa, boshlarini u yoq-bu yogga chaygashar, inkor gilishmogchi
bo‘lsa, aksincha, bosh siltashar ekan. Ma’lumki, o‘zbeklar, ruslar va bir qator boshqa
millatlarda buning aksi.

Noverbal mulogotda suhbatdoshlarning fazoviy joylashuvlari ham katta
ahamiyatga ega. Masalan, ayollar ko‘proq hissiyotlarga boy bo‘lganliklari sababli,
suhbatlashayotganlarida bir-birlariga yaqin turib gaplashadilar, erkaklar o‘rtasida esa
doimo fazoviy masofa bo‘ladi. Olimlarning aniqlashlaricha, bolalarni odatdagiday
orgama-ketin o‘tqazib o‘gitgandan ko‘ra, ularni yuzma-yuz o‘tkazib davra qurib
o‘qitgan ma’qul emish, chunki bunday sharoitda o‘quvchilarda ham javobgarlik hissi
yuqoriroq bo‘lar ekan hamda emotsiyalar almashinishgani uchun ham guruhdagi
psixologik vaziyat ijobiy bo‘lib, bolalarning predmetga va bir-birlariga munosabatlari
ancha yaxshi bo‘lar ekan.

Paralingvistik ta’sir - bu nutgning atrofidagi nutqni bezovchi, uni kuchaytiruvchi
yoki susaytiruvchi omillar. Bunga nutgning baland yoki past tovushda
iIfodalanayotganligi, artikulyatsiya, tovushlar, to‘xtashlar, duduqlanish, yo‘tal, til bilan
amalga oshiriladigan harakatlar, nidolar kiradi. Shunga qarab, masalan, do‘stimiz bizga
biror narsani va’da berayotgan bo‘lsa, biz uning qay darajada samimiyligini bilib
olamiz. Kuyib - pishib, ochiq yuz va dadil ovoz bilan «Albatta bajaraman!», desa
iIshonamiz, albatta.

Demak, ta’lim-tarbiya jarayonini tashkil etishda mulogotning barcha vositalariga,
aynigsa, nutqqa e’tibor berish kerak. Bolalarni ilk yoshlik chog‘laridanoq nutq
madaniyatiga o‘rgatish, nutqlarini o‘stirish choralarini ko‘rish zarur. Pedagog esa

shunday nutq madaniyatiga ega bo‘lishi kerakki, u avvalo uning faoliyatini to‘g‘ri
tashkil etishni ta’minlasin, qolaversa, bolalarda nutgning o‘sishiga imkoniyat bersin.

Mulogotning interaktiv tomoni

Mulogotning bu xususiyati kishilarning muloqgot jarayonida birgalikdagi
faoliyatda bir-birlariga amaliy jihatdan bevosita ta’sir etishlarinn ta’minlaydi. Shu
tufayli odamlar hamkorlikda ishlash, bir-birlariga yordam berish, bir-birlaridan
o‘rganish, harakatlar muvofigligiga erishish kabi qator qobiliyatlarini namoyon
etishlari mumkin. Shu tufayli o‘qituvchi bola shaxsiga maqgsadga yo‘nalgan holda ta’sir
ko‘rsatishi mumkin. Aslini olganda, har qanday muloqot, agar u bema’ni, magsadsiz,
quruq gaplardan iborat bo‘lmasa, doimo muloqotga Kirishuvchilarning xulg-
atvorlarini, ularning ustanovkalarini o‘zgartirish imkoniyatiga ega.

Jamiyat miqyosida oladigan bo‘lsak, odamlarning turli sharoitlarda o‘zlarini
tutishlari, xulg-atvorlarining boshqarilishi ma’lum psixologik qonuniyatlarga
bog‘ligligini ko‘rish mumkin. Bunga sabab jamiyatda qabul gilingan turli normalar,
gonun-qoidalardir. Chunki, o‘zaro muloqot va o‘zaro ta’sir jarayonlarida shunday
hatti-harakatlar obrazlari kishilar ongiga singib boradiki, ularni har bir kishi norma
sifatida gabul qiladi. Masalan, o‘smir bola, umuman yoshlar jamoat joylarida
kattalarga o‘rin bo‘shatib berishlari kerakligi ham xulg-atvorning bir normasi. Shu
normaga amal qilish yoki gilmaslik ijtimoiy nazorat tizimi orqali boshqariladi. Ya’ni,
yuqoridagi sharoitda agar o‘smir bola avtobusda gariyaga joy bo‘shatmasa,
jamoatchilik o‘sha zahoti uni ijtimoiy tartibga chaqiradi. Demak, har bir shaxs turli
sharoitlarda turlicha rollarni bajaradi, bu rollarning qganday bajarilayotganligi,
odamlarning kutishlariga mos kelishligi ijtimoiy nazorat tizimi orgali kuzatib turiladi.
Shuning uchun ham muloqotga kirishgan kishilar doimo o‘z xulg-atvorlarini,
qolaversa, o‘zgalarning xulg-atvorini nazorat qilib, harakatlarda bir-birlariga
moslashadilar. Lekin gohida shaxsdagi rollarning ko‘p bo‘lishi rollarning ziddiyatiga
olib kelishi mumkin. Masalan, maktab o‘qituvchisining o‘zi o‘gitayotgan sinfda
farzandi bo‘lsa, dars paytida shunday ziddiyatni boshdan kechirishi mumkin, ya’ni bir
vaqtning o‘zida ham ota yoki ona, ham o‘qituvchi rolini bajarishga majbur bo‘ladi.
Yoki xulgi yomon o‘quvchining uyiga kelgan o‘qituvchi bir vaqtning o‘zida ham
o‘qituvchi, ham mehmon rollari o‘rtasida qiynaladi.

Mulogotning perseptiv tomoni

Mulogot jarayonida odamlar bir-birlari bilan ma’lumotlar almashib, o‘zaro ta’sir
ko‘rsatibgina qolmay, balki bir-birlarini to‘g‘riroq va aniqroq anglashga, tushunishga
va idrok gilishga harakat giladilar. Bu tomon shaxsiy idrok va tushunish muammosi

bilan bog‘liqdir. Birgalikdagi faoliyat jarayonida shaxslarniig bir-birlarini to‘g‘ri
tushunishlari na aniq idrok qilishlari muloqotning samarali bo‘lishini ta’minlaydi.

Shunday qilib, ijtimoiy persepsiya yoki odamlarning bir-birlarini to‘g‘ri idrok
etish va tushunish jarayoni mulogotning muhim muammolaridan biridir. Bu jarayon
psixologik jthatdan murakkab bo‘lib, unda muloqotga kirishayotgan tomonlarning har
biri alohida ana shu idrokning ham ob’ekti, ham sub’ekti bo‘lib faoliyat ko‘rsatadilar.
Idrokning ob’ekti sifatida shaxs qaralganda, unda hosil bo‘ladigan “boshqa odam
obrazi" ning barcha sifatlari va qirralari nazarda tutiladi. Bunday obraz paydo
bo‘lishiga xizmat qiladigan belgilarga: o‘sha odamning tashqi qiyofasi, uning
kiyinishi, o‘zini tutishi, hissiy holati, ovozi, nutqi, qiliglari, yurishi va hokazolar kiradi.
Lekin shularning ichida odamning yuzi muloqot mobaynida suhbatdoshga eng ko‘p
ma’lumot beradigan ob’ektdir. Shuning uchun ham telefonda suhbatlashgandan ko‘ra
yuzma-yuz suhbatlashish ancha oson va axborotlarga boydir.

Muloqgotda nizolar holatlar va shaxs toifalari

O°‘z vaqtida Banopart Napoleon shunday yozgan ekan: “Qilich bilan har narsa
qilish mumkin, fagat uning ustiga o‘tirib bo‘lmaydi”. Bu fikrida u ko*pincha insonlar
o‘rtasida bo‘lib turadigan nizolarni, ziddiyatlarni nazarda tutgan ekan. Chunki totalitar
yoki diktatorlik boshqaruvi sharoitida ziddiyatlarning bo‘lishi tabiiy bo‘lib, uning
yagona yechimi - uzil-kesil uni hal qilish choralarini izlash bo‘lgan. Lekin demokratik
munosabatlar sharoitidagi rahbar hamda uning qo‘l ostidagilar o‘rtasida yoki xodimlar
o‘rtasida kelib chiqadigan nizolar yoki ziddiyatlarning tabiati va mohiyati biroz
boshqgacha bo‘ladi. Avvalo shuni e’tirof etish lozimki, insoniy munosabatlarning har
ganday tizimida ham fikrlarning rang-barang bo‘lishi va ular o‘rtasida farq bo‘lishi
mugarrar xoldir. Lekin ana shunday fikrlardagi fargni salbiy holat deb hisoblab
bo‘lmaydi.

Demak, birinchi bosgichda konkret masala yuzasidan fikrlar yoki garashlarda
tafovut yoki garama-qarshilik uchun shart-sharoit paydo bo‘ladi. Tomonlar o‘rtasiga
sovuqchilik tushadi, ular o‘zaro kelisholmay qoladilar, agar bunda tashqaridan
qaraganda, ko‘zga tashlanadigan nizo bo‘lmasa-da, o‘sha shaxslarning o‘zi bir-
birlariga nisbatan munosabatlarida buni his gila boshlaydilar. Agar rahbar aynan shu
bosqichda hodisaga aralashib, o‘z vaqtida oqilona qarorlar qabul gilolmasa, nizo
ikkinchi bosqichga o‘tadi.

Ikkinchi bosqichda har ikkala tomon o‘z garashlarini garshi tomonnikidan afzal
bilib, ochiqchasiga bir-birlarini ayblay boshlaydilar. Shu paytda boshlig ularni
kelishtirishga urinadi, agar bu “urinish” alohida - alohida tarzda tomonlarni kabinetga
chaqirib ro‘y bersa, vaziyat yanada taranglashib, ziddiyat chuqurlashishi, tomonlar o0‘z

xolicha boshligni ham o‘zining tarafdori qilib, u ham nizoning ishtirokchisiga aylanib
qolishi mugarrar bo‘lib qoladi. Shuning uchun ham psixologiya har ganday nizoni
tomonlarni birga chagirgan holda hal gilish va kompromiss garorlar chigarishga tayyor
turishni tavsiya etadi. Buning uchun rahbarda nizoning taxminiy obrazi va uni hal
qilishga bir nechta alternativ yechimlar bo‘lishi kerak. Boshliq biror tomonga ko‘proq
yon bosa boshlasa ham, nizoning ishtirokchisiga aylanadi. Shuning uchun u xolis
tarzda nizoning kelib chigish sabablari, kimlarning manfaatiga zid ishlar
gilinayotganligi, nizo ishtirokchilarining shaxsiy va professional xususiyatlari, kuchli
va kuchsiz tomonlarini tahlil qilib, nizoning “portreti” ni 0‘zi uchun tasavvur qila olishi
kerak. Shundan keyingina, tomonlarni chagirib, masalaga yanada oydinliklar Kiritib,
tomonlarni kelishuvga chaqiradi. “Men nima bo‘lganini, muammo nimada ekanligini
bilish uchun Sizlarni chaqirdim” deb gap boshlashi va har bir tomonning fikri
muhimligini ta’kidlab, ayni paytda vaziyatni gattiq nazorat qilishi, uning kechishini
boshqgarishi lozim.

Xulosa: qilib shuni aytish mumkinki, muloqot shaxslar o’rtasidagi eng kerakli va
eng muhim jarayon hidoblanadi. Shaxslar o’rtasidagi mulogot jamiyat rivojlanishi
uchun ham zarur va shartdir. Mulogot jarayonida shaxslararo ma’lumot almashishini,
bir-biriga ta’sir ko’rsatish, bir-birini tushunish, erkin fikrlarini bildirish jarayoni
kechadi.Agar biz suhbatdoshimizni yaxshi, diggat bilan tinglasak, bu bilan biz unda
0’z-0’ziga hurmatni ham tarbiyalaymiz. Tinglash- mulogot jarayonida mulogotning
samarali bo’lishida o’rni nihoyatda kattadir. Muloqotda yana bir qgimmatli narsa bu —
axborotdir. Ishonchli va qiziqarli axborot bo’lIsa mulogot magsadga muvofiq bo’ladi.
Tinglayotgan odam yaxshi dialogdan foydali ma’lumot olishga harakat qiladi.

